
Gwneud y gorau o’r llyfr hwn


Rhaid i bawb benderfynu ar ei strategaeth adolygu ei hun, ond mae’n hanfodol edrych eto ar eich gwaith, ei ddysgu a phrofi eich dealltwriaeth. Bydd y Nodiadau Adolygu hyn yn eich helpu chi i wneud hynny mewn ffordd drefnus, fesul testun. Defnyddiwch y llyfr hwn fel conglfaen i’ch adolygu, ac ewch ati i ysgrifennu nodiadau ynddo: gallwch chi bersonoli eich nodiadau a marcio eich cynnydd drwy roi tic ym mhob adran wrth i chi adolygu.




Traciwch eich cynnydd


Defnyddiwch y rhestr wirio adolygu ar dudalennau 4–5 i gynllunio eich adolygu, fesul testun. Gwnewch nodyn pan fydd gennych:




	
•  adolygu a deall testun


	
•  profi eich hun


	
•  ymarfer y cwestiynau arholiad a gwirio eich atebion.





Gallwch chi hefyd ddilyn hynt eich adolygu drwy dicio pob pennawd testun yn y llyfr. Efallai y bydd yn ddefnyddiol i chi wneud eich nodiadau eich hun wrth i chi weithio drwy bob testun.








Nodweddion i’ch helpu chi i lwyddo

Cyngor


Rydyn ni’n rhoi cyngor gan arbenigwyr drwy’r llyfr cyfan i’ch helpu chi i wella eich techneg arholiad er mwyn rhoi’r cyfle gorau posibl i chi yn yr arholiad.

Camgymeriadau cyffredin


Mae’r awduron yn nodi’r camgymeriadau nodweddiadol mae disgyblion yn eu gwneud ac yn esbonio sut gallwch chi eu hosgoi nhw.

Geiriau allweddol


Rydyn ni’n rhoi diffiniadau clir a chryno o dermau allweddol hanfodol pan fyddan nhw’n ymddangos am y tro cyntaf a hefyd yn yr Eirfa yng nghefn y llyfr.

Profi eich hun


Cwestiynau byr sy’n gofyn am wybodaeth yw’r rhain, a dyma’r cam cyntaf i brofi beth rydych chi wedi’i ddysgu. Mae’r atebion ar gael ar-lein yn www.hoddereducation.co.uk/fynodiadauadolygu.

Cwestiynau enghreifftiol


Rydyn ni’n rhoi cwestiynau ymarfer ar gyfer pob testun. Defnyddiwch nhw i atgyfnerthu eich gwaith adolygu ac i ymarfer eich sgiliau arholiad.

Fy rhestr wirio adolygu





Adran 1: Gwybodaeth a dealltwriaeth graidd


Testun 1: Effaith technolegau newydd a’r rhai sy’n dod i’r amlwg


Testun 2: Sut mae gwerthuso beirniadol yn llywio penderfyniadau dylunio


Testun 3: Sut mae egni’n cael ei gynhyrchu a’i storio


Testun 4: Datblygiadau mewn defnyddiau modern a chlyfar


Testun 5: Ôl troed ecolegol a chymdeithasol


Testun 6: Ymchwilio i waith gweithwyr proffesiynol o’r gorffennol a’r presennol


Cwestiynau enghreifftiol


Adran 2: Dylunio peirianyddol


Testun 1: Metelau fferrus ac anfferrus


Testun 2: Polymerau thermoffurfiol a thermosodol


Testun 3: Systemau electronig a chydrannau rhaglenadwy


Testun 4: Defnyddiau modern a chlyfar


Testun 5: Dyfeisiau mecanyddol


Testun 6: Ffynonellau, tarddiadau, priodweddau ffisegol a gweithio defnyddiau, cydrannau a systemau


Testun 7: Dethol defnyddiau a chydrannau


Testun 8: Ffurfiau, mathau a meintiau stoc


Testun 9: Gweithgynhyrchu i wahanol raddfeydd cynhyrchu


Testun 10: Technegau arbenigol


Testun 11: Triniaethau a gorffeniadau arwyneb


Cwestiynau enghreifftiol


Adran 3: Ffasiwn a thecstilau


Testun 1: Ffibrau naturiol, synthetig, wedi blendio a chymysg


Testun 2: Tecstilau wedi’u gwehyddu a heb eu gwehyddu, a rhai technegol


Testun 3: Polymerau thermoffurfiol a thermosodol


Testun 4: Defnyddiau modern a chlyfar


Testun 5: Ffynonellau, tarddiadau a phriodweddau ffisegol a gweithio


Testun 6: Dethol defnyddiau a chydrannau


Testun 7: Ffurfiau, mathau a meintiau stoc


Testun 8: Gweithgynhyrchu i wahanol raddfeydd cynhyrchu


Testun 9: Technegau a phrosesau arbenigol


Testun 10: Triniaethau a gorffeniadau arwyneb


Cwestiynau enghreifftiol


Adran 4: Dylunio cynnyrch


Testun 1: Papurau a byrddau


Testun 2: Pren naturiol a chyfansawdd


Testun 3: Metelau fferrus ac anfferrus


Testun 4: Polymerau thermoffurfiol a thermosodol


Testun 5: Defnyddiau modern a chlyfar


Testun 6: Ffynonellau, tarddiadau a phriodweddau ffisegol a gweithio


Testun 7: Dethol defnyddiau a chydrannau


Testun 8: Ffurfiau, mathau a meintiau stoc


Testun 9: Gweithgynhyrchu i wahanol raddfeydd cynhyrchu


Testun 10: Technegau a phrosesau arbenigol


Testun 11: Triniaethau a gorffeniadau arwyneb


Cwestiynau enghreifftiol


Adran 5: Sgiliau craidd


Testun 1: Deall arfer dylunio a thechnoleg


Testun 2: Deall anghenion defnyddwyr


Testun 3: Ysgrifennu briff a manylebau dylunio


Testun 4: Ymchwilio i heriau amgylcheddol, cymdeithasol ac economaidd


Testun 5: Datblygu syniadau


Testun 6: Defnyddio strategaethau dylunio


Testun 7: Cyfathrebu syniadau


Testun 8: Datblygu prototeip


Testun 9: Gwneud penderfyniadau


Cwestiynau enghreifftiol


Llwyddo yn yr arholiad


Cwestiynau enghreifftiol


Geirfa












Y cyfnod cyn yr arholiadau

6–8 wythnos i fynd




	
•  Dechreuwch drwy edrych ar y fanyleb – gwnewch yn siŵr eich bod chi’n gwybod yn union pa ddeunydd mae angen i chi ei adolygu a beth yw arddull yr arholiad. Defnyddiwch y rhestr wirio adolygu ar dudalennau 4 a 5 i ymgyfarwyddo â’r testunau.


	
•  Trefnwch eich nodiadau, gan wneud yn siŵr eich bod chi wedi cynnwys popeth ar y fanyleb. Bydd y rhestr wirio adolygu’n eich helpu chi i grwpio eich nodiadau fesul testun.


	
•  Lluniwch gynllun adolygu realistig sy’n rhoi amser i chi i ymlacio. Dewiswch ddyddiau ac amseroedd ar gyfer pob pwnc mae angen i chi ei astudio, a chadwch at eich amserlen.


	
•  Rhowch dargedau call i chi eich hun. Rhannwch eich adolygu’n sesiynau dwys o tua 40 munud, ac egwyl ar ôl pob sesiwn. Mae’r Nodiadau Adolygu hyn yn trefnu’r ffeithiau sylfaenol mewn adrannau byr, cofiadwy i wneud adolygu’n haws.

2–6 wythnos i fynd




	
•  Darllenwch drwy’r rhannau perthnasol o’r llyfr hwn gan gyfeirio at y Cyngor, y Crynodebau, y Camgymeriadau Cyffredin a’r Termau Allweddol. Ticiwch y testunau pan fyddwch chi’n teimlo’n hyderus amdanynt. Amlygwch y testunau sy’n anodd i chi er mwyn edrych yn fanwl arnynt eto.


	
•  Profwch eich dealltwriaeth o bob testun drwy weithio drwy’r cwestiynau ‘Profi eich hun’ yn y llyfr. Mae’r atebion ar gael ar-lein yn www.hoddereducation.co.uk/fynodiadauadolygu



	
•  Nodwch unrhyw faes sy’n broblem wrth i chi adolygu, a gofynnwch i’ch athro/athrawes roi sylw i’r rhain yn y dosbarth.


	
•  Edrychwch ar gyn-bapurau. Maen nhw’n un o’r ffyrdd gorau o adolygu ac ymarfer eich sgiliau arholiad. Ysgrifennwch neu paratowch gynlluniau o atebion i’r Cwestiynau Enghreifftiol sydd yn y llyfr hwn. Ewch i’r wefan ganlynol i wirio eich atebion: www.hoddereducation.co.uk/fynodiadauadolygu



	
•  Defnyddiwch y gweithgareddau adolygu i roi cynnig ar wahanol ddulliau adolygu. Er enghraifft, gallwch chi ddefnyddio mapiau meddwl, diagramau corryn neu gardiau fflach i wneud nodiadau.


	
•  Defnyddiwch y rhestr wirio adolygu i dracio eich cynnydd a gwobrwywch eich hun ar ôl cyflawni eich targed.

Wythnos i fynd




	
•  Ceisiwch ymarfer cyn-bapur cyfan, wedi’i amseru, o leiaf unwaith eto a gofynnwch i’ch athro/athrawes am adborth. Cymharwch eich gwaith yn agos â’r cynllun marcio.


	
•  Gwiriwch y rhestr cynllunio adolygu i wneud yn siŵr nad ydych chi wedi methu unrhyw destunau. Ewch dros y meysydd sy’n anodd i chi drwy siarad amdanyn nhw â ffrind neu gael help gan eich athro/athrawes.


	
•  Ewch i unrhyw ddosbarthiadau adolygu y bydd eich athro/athrawes yn eu cynnal. Cofiwch, mae ef neu hi’n arbenigwr o ran paratoi pobl ar gyfer arholiadau.

Y diwrnod cyn yr arholiad




	
•  Ewch drwy’r Nodiadau Adolygu hyn yn gyflym i’ch atgoffa eich hun o bethau defnyddiol, er enghraifft y Cyngor, y Crynodebau, y Camgymeriadau Cyffredin a’r Termau Allweddol.


	
•  Gwiriwch amser a lleoliad eich arholiad.


	
•  Gwnewch yn siŵr bod gennych chi bopeth sydd ei angen – beiros a phensiliau ychwanegol, hancesi papur, oriawr, potel o ddŵr, losin.


	
•  Gadewch rywfaint o amser i ymlacio ac ewch i’r gwely’n gynnar i sicrhau eich bod chi’n ffres ac yn effro yn yr arholiadau.

Fy arholiad


Uned 1: Dylunio a Thechnoleg yn yr 21ain Ganrif


Dyddiad:


Amser: ………………………………………………


Lleoliad: ………………………………………………

1 Gwybodaeth a dealltwriaeth graidd








1 Effaith technolegau newydd a’r rhai sy’n dod i’r amlwg


Isod mae enghreifftiau o sut mae technolegau newydd a’r rhai sy’n dechrau dod i’r amlwg wedi newid diwydiant a menter.




	
•  Ar ôl y Chwyldro Diwydiannol, roedd defnyddio ager i ddarparu pŵer yn ein galluogi ni i ddatblygu peiriannau ac offer gweithgynhyrchu arloesol, gan olygu ein bod ni’n gallu cynhyrchu cynhyrchion yn gyflymach ac yn fwy effeithlon.


	
•  Drwy ddefnyddio trydan i bweru peiriannau mawr, gallwn ni fasgynhyrchu cynhyrchion ar linellau cydosod.


	
•  Mae ffatrïoedd modern yn defnyddio mwy a mwy o gynhyrchu awtomataidd. Caiff robotau eu defnyddio i wneud rhai o’r tasgau ailadroddus ac undonog roedd pobl yn arfer eu gwneud. Mae cynhyrchedd ac ansawdd cynhyrchion wedi gwella o ganlyniad i awtomeiddio.

Ffigur 1.1 Defnyddio robotau i gynhyrchu byrddau cylched brintiedig










Tyniad y farchnad a gwthiad technoleg


Caiff rhai cynhyrchion eu datblygu o ganlyniad i ymchwil marchnata, sy’n canfod angen am gynnyrch newydd neu alwad gan ddefnyddwyr i wella cynnyrch sy’n bodoli. Tyniad y farchnad yw hyn.


Mae datblygiadau technolegol mewn defnyddiau, cydrannau neu ddulliau gweithgynhyrchu’n arwain at ddatblygu cynhyrchion newydd neu well. Gwthiad technoleg sy’n arwain at y cynhyrchion newydd hyn. Er enghraifft:




	
•  mae datblygu’r defnydd graffen wedi arwain at fodolaeth llawer o ddyfeisiau sgrin gyffwrdd


	
•  mae’r dechnoleg nawr yn bodoli i wehyddu edafedd dargludol yn ddi-dor i mewn i ffabrig dillad, a bydd y rhain yn rhyngweithio’n uniongyrchol â’r gwisgwr.







Dewis y defnyddwyr




	
•  Mae dylunwyr a gwneuthurwyr yn ymateb i ddewis y cwsmeriaid drwy ddatblygu cynhyrchion sy’n diwallu anghenion penodol defnyddwyr.


	
•  Mae’r dechnoleg ddiweddaraf yn dylanwadu ar lawer o bobl, gan wneud iddyn nhw deimlo bod rhaid i unrhyw gynhyrchion maen nhw’n eu prynu gynnwys y dechnoleg ddiweddaraf hon. Mae pobl yn newid llawer o gynhyrchion fel ffonau symudol wrth i gynhyrchion â’r dechnoleg ddiweddaraf gael eu rhyddhau.











Cylchred oes cynnyrch



Strategaeth farchnata yw cylchred oes cynnyrch sy’n edrych ar bedwar prif gyfnod cynnyrch o’i gyflwyno i’r farchnad i’w ddirywiad o ran gwerthiant.


Tabl 1.1 Pedwar prif gyfnod cylchred oes cynnyrch






	Cyflwyno

	Ar ôl ymgyrch hysbysebu, caiff y cynnyrch newydd ei gyflwyno i’r farchnad






	Tyfu

	Bydd gwerthiant yn cynyddu wrth i ddefnyddwyr glywed am y cynnyrch a’i brynu






	Aeddfedu

	Mae gwerthiant ar ei uchaf, a chwmnïau’n gobeithio gwerthu cymaint â phosibl o’r cynnyrch






	Dirywio

	Mae gwerthiant yn dechrau gostwng; naill ai mae’r rhan fwyaf o ddefnyddwyr sydd â diddordeb wedi prynu’r cynnyrch neu mae cynnyrch newydd wedi cymryd ei le

Ffigur 1.2 Cylchred oes cynnyrch








Bydd hyd cylchred oes cynnyrch yn dibynnu ar y cynnyrch. Er enghraifft, mae steiliau ffasiwn clasurol yn dal i werthu’n dda am flynyddoedd lawer, ond mae cynhyrchion chwiw ffasiwn yn mynd yn boblogaidd yn gyflym iawn, a’r gwerthiant yn tyfu’n gyflym, ond yna’n dirywio yr un mor gyflym wrth i steiliau newydd gael eu cyflwyno. Mae bandiau gwŷdd a throellwyr bodio yn enghreifftiau o gynhyrchion chwiw.










Pobl, diwylliant a chymdeithas




Cynhyrchu byd-eang a’i effeithiau ar bobl a diwylliant




	
•  Mae datblygiadau cludiant yn ei gwneud hi’n haws i wneuthurwyr gludo defnyddiau, cydrannau a chynhyrchion dros y byd i gyd.


	
•  Mae’r economi fyd-eang yn caniatáu i ddefnyddiau a chydrannau gael eu cyrchu mewn un wlad a chynhyrchion neu ddarnau o gynhyrchion gael eu cynhyrchu mewn gwlad arall, cyn eu danfon o gwmpas y byd.


	
•  Mae awtomeiddio’n gallu lleihau costau gweithgynhyrchu.


	
•  Mae datblygiadau technoleg symudol a’r rhyngrwyd yn ei gwneud hi’n haws i ni gyfathrebu â phobl dros y byd i gyd. Mae hyn yn arwain at fwy o gystadleuaeth rhwng gwneuthurwyr, sydd yn ei dro’n cadw prisiau’n isel.





Fodd bynnag, mae anfanteision i’r gymdeithas fyd-eang hon sy’n effeithio’n uniongyrchol ar weithwyr:




	
•  Mae angen i ddylunwyr fod ymwybodol ac yn sensitif tuag at wahaniaethau diwylliannol rhwng cymdeithasau. Gall rhywbeth fod yn dderbyniol mewn un wlad ond yn anweddus mewn un arall. Dylid parchu gwerthoedd, credoau ac arferion diwylliannau gwahanol.


	
•  Mae cynhyrchu byd-eang yn fygythiad i ddiwydiannau, sgiliau a thechnegau traddodiadol rhai gwledydd sy’n datblygu:



	
•  Mae mewnforio cynhyrchion rhad o dramor yn hytrach na phrynu cynhyrchion sydd wedi’u cynhyrchu’n lleol yn gallu arwain at golli swyddi yn ein cymdeithas ni.


	
•  Mae defnyddio awtomeiddio mewn gweithgynhyrchu’n arwain at golli swyddi. Mae angen llai o bobl mewn ffatrïoedd.


	
•  Yn aml, caiff cyflogau isel eu talu i weithwyr dramor i geisio cadw costau i lawr a chynyddu elw’r gwneuthurwr.


	
•  Mae defnyddio technoleg symudol yn gallu gwneud i bobl deimlo’n unig gan fod llai o gyfleoedd i ryngweithio wyneb yn wyneb.














Deddfwriaeth





	
•  Mae’r gyfraith yn dweud bod rhaid i bob cynnyrch sy’n cael ei werthu i ddefnyddwyr fod yn ddiogel ac mai gwneuthurwyr, cynhyrchwyr, dosbarthwyr ac adwerthwyr sy’n gyfrifol am ddiogelwch.


	
•  Gall methu â chydymffurfio â gofynion cyfreithiol arwain at ddirwy neu hyd yn oed at garchariad.


	
•  Mae’n rhaid i gynhyrchwyr rybuddio defnyddwyr am unrhyw risgiau posibl sy’n gysylltiedig â defnyddio cynnyrch.










Sefydliad Safonau Prydeinig (BSI: British Standards Institute)




	
•  Mae’r BSI yn gosod safonau a manylebau diogelwch ar gyfer amrywiaeth o gynhyrchion.


	
•  Caiff cynhyrchion eu profi a’u harchwilio’n fanwl, ac os ydynt yn bodloni’r safonau gofynnol, byddant yn cael y nod barcud BSI i ddangos eu bod nhw’n ddiogel ac o ansawdd da.










Sefydliad Safoni Rhyngwladol (ISO: International Organization for Standardization)




	
•  Mae’r ISO yn datblygu ac yn cyhoeddi safonau rhyngwladol ar gyfer defnyddiau, cynhyrchion, prosesau a gwasanaethau, gan ganolbwyntio ar heriau cyffredin ac ar bethau sy’n bwysig i ddefnyddwyr.


	
•  Mae grŵp o arbenigwyr a rhanddeiliaid rhyngwladol yn trafod beth yw’r safon ofynnol ac ar ôl dod i gytundeb maen nhw’n cyhoeddi manylion y safon honno.


	
•  Mae pob safon yn cael ei rhif ISO ei hun. Mae mwy na 22,000 o safonau rhyngwladol.










Hawliau defnyddwyr




	
•  Mae Deddf Hawliau Defnyddwyr 2015 yn diogelu defnyddwyr sydd wedi prynu nwyddau neu wedi derbyn gwasanaethau sydd ddim fel y disgwyl.


	
•  Mae’r Ddeddf hefyd yn rhoi sylw i gynhyrchion digidol a phrynu ar-lein, yn ogystal â chontractau fel contractau ffonau symudol.


	
•  Mae’r gyfraith yn datgan y dylai pob nwydd fod fel y cafodd ei ddisgrifio neu ei weld ar adeg ei brynu, ac yn addas i’r pwrpas.


	
•  Mae’r Ddeddf yn diogelu defnyddwyr rhag nwyddau diffygiol neu ffug a rhag gwasanaeth gwael neu broblemau gydag adeiladwyr er enghraifft. Mae hyn yn cynnwys masnachwyr twyllodrus.


	
•  Gall defnyddwyr ofyn am ad-daliad, gwaith atgyweirio neu nwydd newydd os ydynt wedi prynu nwyddau sydd ddim yn bodloni safonau penodol. Dylai cynhyrchion fodloni’r meini prawf canlynol:



	
•  gweithio yn ôl eu bwriad


	
•  bod o ansawdd boddhaol


	
•  bod fel y disgrifiad gafodd ei roi ar adeg ei brynu.








	
•  Os nad yw gwasanaeth a ddarperir yn bodloni disgwyliadau ac os nad yw ad-daliad llawn neu amnewid yn bosibl, mae’r gyfraith yn dweud bod rhaid i’r darparwr gynnig rhyw fath o iawndal.










Deddf Disgrifiadau Masnach 1988




	
•  Mae’r Ddeddf hon yn ei gwneud hi’n anghyfreithlon rhoi disgrifiad masnach ffug o nwyddau a gwasanaethau. Mae hyn yn cynnwys:



	
•  y defnyddiau sy’n cael eu defnyddio i wneud cynnyrch


	
•  maint y cynnyrch


	
•  pa mor addas i’w ddiben yw’r cynnyrch


	
•  nodweddion perfformiad gan gynnwys gwybodaeth am brofi cynhyrchion.








	
•  Awdurdodau Safonau Masnach lleol sy’n gorfodi’r Ddeddf hon, a gall honiadau ffug am gynnyrch neu wasanaeth arwain at achos troseddol.













Materion moesol a moesegol




	
•  Mae marchnad fyd-eang yn caniatáu masnachu digyfyngiad. Mae llawer o bobl yn gallu tyfu eu busnesau, gwneud elw a gwella bywydau eu gweithwyr drwy gynnig cyflogaeth reolaidd ac incwm.


	
•  Mewn economi byd-eang, nid yw pawb yn cael eu trin yn deg. Does dim byd i ddweud bod rhaid i gwmnïau wella bywydau eu gweithwyr. Mae rhai cwmnïau’n blaenoriaethu elw dros bopeth arall, gan dalu cyflogau isel a chynnig amodau gwaith gwael.


	
•  Mae rhai cwmnïau’n masnachu mewn modd mwy moesegol. Maen nhw’n canolbwyntio ar nwyddau a gwasanaethau sydd o fudd i ddefnyddwyr, yn dangos eu bod nhw’n gymdeithasol gyfrifol drwy drin eu gweithwyr yn deg â chyflogau derbyniol ac amodau gwaith da, ac yn cefnogi achosion amgylcheddol.


	
•  Mae masnachwyr moesegol yn agored a thryloyw am gostau. Mae’n bwysig iddyn nhw bod masnach yn ymddangos yn deg.


	
•  Mae rhai cwmnïau’n dewis peidio datgelu eu costau gan y gallai hynny ddangos cyflogau neu amodau gwaith gwael os caiff elw mawr ei ddatgelu. Mae hyn yn arbennig o wir yn y diwydiant tecstilau.













Cynaliadwyedd a’r amgylchedd




	
•  Mae dylunwyr, gwneuthurwyr a defnyddwyr wedi dod yn fwy ymwybodol o’r ffaith bod technolegau newydd a datblygu a gwaredu cynhyrchion yn cael effaith negyddol ar yr amgylchedd.


	
•  Mae cynaliadwyedd yn golygu bodloni anghenion heddiw heb beryglu anghenion cenedlaethau’r dyfodol.


	
•  Mae’n bwysig edrych ar ffyrdd o leihau’r effaith amgylcheddol.


	
•  Mae ceir hybrid sy’n defnyddio modur trydanol yn ogystal â diesel neu betrol yn defnyddio llai o danwydd, ac yn allyrru llai o garbon deuocsid (CO2). Mae hyn yn welliant sylweddol i’r amgylchedd. Mae llawer o bobl yn credu mai ceir cwbl drydanol yw’r ffordd ymlaen.


	
•  Mae datblygiadau egni adnewyddadwy yn ein galluogi ni i ddefnyddio ffynonellau egni amgen yn well ac felly ddibynnu llai ar danwyddau ffosil cyfyngedig fel glo neu olew.


	
•  Mae llawer o bolymerau’n anodd eu hailgylchu. Mae technoleg newydd yn cael ei datblygu i’n galluogi ni i ddadelfennu’r polymerau hyn yn fwy effeithiol a diogel, er mwyn gallu eu hailgylchu nhw.







Dylunio drwy gymorth cyfrifiadur (CAD: Computer-aided design)




	
•  Mae datblygiadau technolegol mewn pecynnau CAD wedi newid y ffordd mae dylunwyr yn gweithio. Gellir gwneud pob agwedd ar ddatblygu syniadau dylunio, hyd at fodelau 3D, ar y cyfrifiadur.


	
•  Mae pecynnau CAD yn ein galluogi ni i wneud newidiadau neu gywiro camgymeriadau.


	
•  Mae modelau CAD yn galluogi dylunwyr a gwneuthurwyr i efelychu sut bydd cynhyrchion yn edrych ac yn perfformio mewn gwahanol sefyllfaoedd.


	
•  Mae technoleg yn y cwmwl yn beth newydd sy’n caniatáu cydweithio – gall dylunwyr rannu projectau dros y rhyngrwyd yn y cwmwl. Mae’r cydweithio hwn yn gallu bod ar raddfa fyd-eang, gan olygu bod llai o angen teithio.


	
•  Mae dylunio cynhyrchiol yn ddatblygiad newydd sy’n defnyddio algorithmau mathemategol yn seiliedig ar baramedrau neu ofynion dylunio penodol.


	
•  Mae anfanteision CAD yn cynnwys costau uchel i’w sefydlu i ddechrau, fel hyfforddi gweithwyr, a’r posibilrwydd o golli gwaith oherwydd methiant neu firws cyfrifiadurol.

Ffigur 1.3 Camau datblygu cynnyrch – braslun cychwynnol, lluniad CAD, prototeip wedi’i argraffu mewn 3D a’r cynnyrch terfynol













Gweithgynhyrchu drwy gymorth cyfrifiadur (CAM: Computer-aided manufacture)




	
•  Mae peiriannau gweithgynhyrchu drwy gymorth cyfrifiadur (CAM) yn gallu cynhyrchu cynhyrchion a chydrannau yn uniongyrchol o luniadau CAD.


	
•  Mewn diwydiant, yn aml caiff peiriannau CAM eu defnyddio pan fydd angen symiau mawr o gynhyrchion unfath o safon uchel gyson.


	
•  Mae costau sefydlu cychwynnol y peiriannau hyn yn gallu bod yn uchel ond maen nhw’n cael eu hystyried yn fwy effeithlon yn y tymor hir gan eu bod nhw’n gallu gweithio am gyfnodau hir heb egwyliau.


	
•  Mae anfanteision CAM yn cynnwys costau uchel i’w sefydlu, yr effaith ar y gweithlu oherwydd colli swyddi, methiant technolegol a chostau cynnal a chadw parhaus.







Defnyddio offer CAM


Tabl 1.2 Mathau o gyfarpar CAM






	Peiriant Brodio CNC

	Mae’n bosibl brodio dyluniadau yn uniongyrchol ar amrywiaeth o ffabrigau tecstilau

Gallwn ni gadw dyluniadau ac yna eu hailadrodd nhw lawer gwaith â’r un gorffeniad o ansawdd da








	Torwyr finyl

	Gallwn ni dorri patrwm sy’n seiliedig ar luniad CAD o rolyn o finyl gludiog

Mae’r llythrennau ar arwyddion yn aml yn cael eu torri ar dorrwr finyl; mae’r lliw’n dibynnu ar y finyl








	Rhigolydd CNC

	Mae torrwr rhigolydd sy’n cylchdroi yn dilyn lluniad CAD i dorri llwybr neu siâp

Mae offer torri gwahanol yn gallu addasu proffil y toriad


Mae dyfnder y toriad yn dibynnu ar y lluniadau CAD








	
Torrwr laser

	Mae torwyr laser yn defnyddio paladr laser i dorri drwy ddefnydd (neu ei anweddu); gallwn ni hefyd ysgythru defnydd

Gallwn ni dorri patrymau manwl o amrywiaeth o ddefnyddiau. Fodd bynnag, allwn ni ddim torri pob defnydd oherwydd bydd rhai, fel neilon a PVC, yn llosgi neu’n toddi








	Argraffydd 3D

	Enw arall ar argraffu 3D yw cynhyrchu adiol. Mae’n defnyddio rholyn o bolymer thermoffurfiol neu sbŵl o ffilament sy’n cael ei wresogi, yna ei allwthio drwy ben i ffurfio haen. Yna, mae’r gwely’n symud i lawr yn barod i argraffu’r haen nesaf

Mae cryfder y cynnyrch yn dibynnu ar ddyluniad mewnol y print a’r defnydd sy’n cael ei ddefnyddio

Ffigur 1.4 Printio 3D neu gynhyrchu adiol

Ffigur 1.5 Patrwm manwl torrwr laser ar ffrog ddylunydd

Camgymeriad cyffredin


Pan fydd cwestiwn yn gofyn am un o fanteision CAD neu CAM, gwnewch yn siŵr eich bod chi’n esbonio eich ateb yn llawn. Nid yw’n ddigon dweud bod CAD a CAM yn gyflymach, yn haws, neu ynghynt os nad ydych chi’n eu cymharu nhw â dull arall. Er enghraifft, os yw dylunydd yn dymuno cyflwyno syniadau mewn gwahanol liwiau, gallech egluro bod CAD yn gwneud hyn yn hawdd, ond byddai angen lluniadu braslun llaw lawer gwaith, sy’n cymryd llawer o amser.

2 Sut mae gwerthusiad beirniadol yn llywio penderfyniadau dylunio




Cynaliadwyedd a materion amgylcheddol wrth ddylunio a gwneud


Mae’n bwysig bod dylunwyr yn ystyried yr amgylchedd wrth wneud penderfyniadau dylunio. Er enghraifft:




	
•  dewis defnyddiau sy’n fwy ecogyfeillgar


	
•  gweithgynhyrchu cynhyrchion gan ddefnyddio dulliau effeithlon, rhad ar egni


	
•  sicrhau gwell ansawdd adeiladu mewn cynhyrchion fel eu bod nhw’n para’n hirach


	
•  defnyddio llai o ddefnydd pecynnu neu ei osgoi’n llwyr, neu ddefnyddio defnydd pecynnu wedi’i ailgylchu


	
•  lleihau cludiant drwy ddefnyddio gwneuthurwyr lleol a defnyddiau o ffynonellau lleol


	
•  defnyddio goleuadau LED yn lle lampau ffilament


	
•  dylunio cynhyrchion i bara am gyfnod hir ac osgoi rhai â chylchred oes fyr


	
•  ystyried beth sy’n digwydd i gynhyrchion pan nad oes eu hangen nhw mwyach; ei gwneud hi’n haws ailgylchu cynhyrchion


	
•  ystyried cynhyrchion Masnach Deg, lle caiff pawb yn y gadwyn gyflenwi ei drin yn deg.





Mae cyfarwyddebau (deddfau) amgylcheddol, sy’n dod gan yr Undeb Ewropeaidd neu sefydliadau fel Cyngor Egni’r Byd, yn set o dargedau i lywodraethau ym mhob gwlad weithio tuag atynt mewn ymdrech i ddefnyddio llai o egni, lleihau llygredd ac osgoi gwaredu gwastraff peryglus i mewn i’r amgylchedd. Mae’r cyfarwyddebau hyn hefyd yn rhoi sylw i newid hinsawdd, llygredd aer a gwarchod bywyd gwyllt.




Cyfrifoldebau cymdeithasol, diwylliannol, economaidd ac amgylcheddol




	
•  Mae angen i ddylunwyr a gwneuthurwyr ystyried barn defnyddwyr – mae’r galw am gynhyrchion mwy ecogyfeillgar yn cynyddu.


	
•  Mewn ymdrech i helpu pobl i ddefnyddio llai o egni, mae label sgôr egni yn cael ei roi ar offer domestig fel yr un yn Ffigur 1.6. A+++ yw’r mwyaf effeithlon, a G yw’r lleiaf effeithlon. Bydd y cynhyrchion mwyaf effeithlon hefyd yn helpu i leihau biliau egni’r cartref.

Ffigur 1.6 Label sgôr egni ar beiriant golchi













Economi llinol a chylchol


Tabl 1.3 Economi llinol a chylchol

	Cymryd ac echdynnu adnoddau o’r Ddaear

Gwneud cynhyrchion mor rhad â phosibl a’u gwerthu nhw


Gwaredu cynhyrchion pan na fydd eu hangen nhw mwyach


Mae llawer o brosesau’n cael effaith niweidiol ar yr amgylchedd, bywyd gwyllt a’r hinsawdd

	Ceisio defnyddio cyn lleied o adnoddau â phosibl gan ailddefnyddio neu ailgylchu darnau pan na fydd angen y cynnyrch mwyach

Echdynnu cymaint â phosibl o’r adnoddau sy’n cael eu defnyddio drwy eu defnyddio nhw am gyfnod mor hir â phosibl


Mae pa mor hawdd yw atgyweirio cynhyrchion yn ffactor bwysig


Mae adnoddau’n aros yn y gylchred am gyfnod mor hir â phosibl, ac ychydig iawn o adnoddau y mae’n rhaid eu taflu











	
•  Mae mwy a mwy o ddefnyddwyr yn dewis peidio prynu cynhyrchion sydd ddim yn ecogyfeillgar.


	
•  Mae gwneuthurwyr yn gorfod ailfeddwl am y ffordd maen nhw’n cyrchu, cynhyrchu a phecynnu cynhyrchion.


	
•  Mae deddfau ar waith i ymwneud â llygredd a sut i waredu gwastraff.


	
•  Mae cynhyrchu o’r crud i’r crud yn gysylltiedig â’r economi cylchol – o ffynhonnell y defnyddiau i ailenedigaeth cynnyrch fel cynnyrch newydd, does dim neu brin ddim gwastraff.


	
•  Mae cynhyrchu o’r crud i’r bedd yn cynnwys ystyried sut i waredu’r cynnyrch yn y pen draw.










Dadansoddiad cylchred oes




	
•  Mae dadansoddiad cylchred oes ar gyfer cynnyrch yn edrych ar ei effaith amgylcheddol drwy gydol ei oes, o gyrchu’r defnyddiau a drwy gydol ei oes ddefnyddiol nes iddo gael ei waredu yn y pen draw ac efallai ei aileni fel cynnyrch newydd.


	
•  Mewn dadansoddiad cylchred oes, dylid ystyried y ffactorau canlynol: cyrchu defnyddiau crai, prosesu defnyddiau, gweithgynhyrchu, defnyddio, diwedd oes a chludo, gan gynnwys yr egni sy’n cael ei ddefnyddio ar wahanol adegau yn ystod y gylchred oes.

Camgymeriad cyffredin


Peidiwch â chymysgu dadansoddiad cylchred oes â chylchred oes cynnyrch. Mae dadansoddiad cylchred oes yn edrych ar effaith amgylcheddol cynnyrch dros ei oes gyfan. Strategaeth farchnata yw cylchred oes cynnyrch sy’n edrych ar werthiant cynhyrchion.

Darfodiad dylunio





	
•  Mae rhai cynhyrchion yn cael eu dylunio neu eu cynhyrchu mewn ffordd sy’n rhoi cyfyngiad ar eu cylchred oes. Enw’r broses o wneud hyn yw darfodiad bwriadus.


	
•  Er enghraifft, efallai y caiff model mwy newydd o ffôn symudol ei ddylunio â chysylltydd gwahanol fel nad yw hi’n bosibl defnyddio’r hen gebl gwefru.


	
•  Mantais darfodiad i ddylunydd ac i wneuthurwr yw y bydd galw’n parhau am gynhyrchion newydd, hyd yn oed gan gwsmeriaid sydd eisoes yn berchen ar y cynnyrch, oherwydd bydd angen iddyn nhw gyfnewid eu hen fodel am fersiwn mwy newydd.


	
•  Yr anfantais yw bod rhaid i ddylunwyr ddod o hyd i ffyrdd newydd o gadw ar y blaen i’r gystadleuaeth, sy’n golygu bod angen ymchwilio a gallu rhagweld tueddiadau.










Ôl troed carbon




	
•  Mae ôl troed carbon yn ffordd o fesur cyfanswm y nwyon tŷ gwydr sy’n cael eu cynhyrchu o ganlyniad i weithgareddau pobl, ac mae hyn yn cynnwys cynhyrchu cynhyrchion.


	
•  Fel arfer, byddwn ni’n mesur nwyon tŷ gwydr mewn unedau carbon deuocsid, ac yn dweud mai’r rhain sy’n achosi cynhesu byd-eang.


	
•  Bob tro rydyn ni’n defnyddio egni o danwyddau ffosil, rydyn ni’n ychwanegu at ein hôl troed carbon – er enghraifft, mae gwresogi ein cartrefi neu ein gweithleoedd â nwy, glo neu olew yn allyrru CO2 i’r atmosffer.


	
•  Mae cludo cynhyrchion neu deithio mewn car neu awyren yn defnyddio egni sy’n dod o danwyddau ffosil, gan ychwanegu at ein hôl troed carbon.


	
•  Gall dylunwyr leihau ôl troed carbon cynnyrch drwy fabwysiadu dulliau dylunio mwy cynaliadwy, er enghraifft defnyddio defnyddiau o ffynonellau lleol, sy’n golygu llai o waith cludo defnyddiau crai.
















3 Sut caiff egni ei gynhyrchu a’i storio




Egni


Mae angen egni i wneud y canlynol:




	
•  gweithgynhyrchu cynhyrchion a phweru cynhyrchion a systemau


	
•  achosi i rywbeth symud, gwresogi rhywbeth a chreu golau a sain


	
•  prosesu defnyddiau: echdynnu, mowldio, plygu, torri, drilio, printio ac uno defnyddiau.





Tabl 1.4 Mathau o ffynonellau egni adnewyddadwy ac anadnewyddadwy






	Ffynonellau egni adnewyddadwy






	Ffynhonnell

	Esboniad






	Gwynt

	Mae tyrbin gwynt yn echdynnu egni o’r gwynt. Mae’r llafnau wedi’u cysylltu â generadur sy’n cynhyrchu trydan






	Solar

	Bydd paneli ffotofoltaidd (PV) yn cynhyrchu trydan pan fydd golau haul yn eu taro nhw






	Geothermol

	Mae dŵr oer yn cael ei bwmpio o dan ddaear, ac mae gwres y Ddaear yn ei wresogi. Gallwn ni ei ddefnyddio i wresogi cartrefi neu mewn gorsafoedd trydan a’i drawsnewid yn drydan






	Trydan dŵr

	Mae argaeau, sydd â thyrbinau mawr ynddyn nhw, yn cael eu hadeiladu i ddal dŵr. Pan gaiff y dŵr ei ryddhau, mae’r gwasgedd yn troi’r tyrbinau, sy’n cynhyrchu trydan






	Pren/biomas

	Mae coed sydd ddim yn cael eu defnyddio yn y diwydiant pren yn cael eu sglodi a’u defnyddio fel tanwydd yn lle llosgi glo. Mae hyn yn gallu gwresogi tai neu gael ei ddefnyddio i gynhyrchu trydan

Mewn rhai cynlluniau biomas, mae planhigion fel soia yn cael eu tyfu i gynhyrchu defnyddiau i’w prosesu i greu biodanwyddau








	
Tonnau

	Gallwn ni gael egni o donnau ar y môr, ond mae hyn yn anghyffredin. Yn y dyfodol, mae pŵer llanw’n cynnig y posibilrwydd o echdynnu egni wrth i’r llanw godi a gostwng






	Ffynonellau egni anadnewyddadwy






	Ffynhonnell

	Esboniad






	Glo

	Rydyn ni’n cloddio glo o’r ddaear ac yn ei losgi mewn gorsafoedd trydan i gynhyrchu trydan






	Olew

	Rydyn ni’n echdynnu olew crai o’r Ddaear ac yn ei buro i greu tanwyddau hylifol fel petrol. Gallwn ni ei ddefnyddio hefyd i gynhyrchu trydan mewn gorsafoedd trydan






	Nwy

	Rydyn ni’n echdynnu nwy drwy ddrilio, ac mae’n mynd drwy bibellau’r grid cenedlaethol i dai a ffatrïoedd. Gallwn ni ei ddefnyddio hefyd i gynhyrchu trydan mewn gorsafoedd trydan






	Niwclear

	Rydyn ni’n cloddio mwyn wraniwm o’r Ddaear ac yn ei drawsnewid yn danwydd niwclear. Caiff hwn ei ddefnyddio mewn generadur niwclear i gynhyrchu gwres ac yna ei drawsnewid yn drydan












Problemau sy’n gysylltiedig â defnyddio tanwyddau ffosil




	
•  Caiff gwastraff fel CO2 a llygryddion fel sylffwr deuocsid eu hallyrru i’r atmosffer wrth losgi tanwyddau ffosil. Gall hyn achosi problemau anadlu ac mae hefyd yn cyfrannu at gynhesu byd-eang.


	
•  Allwn ni ddim cael mwy o danwyddau ffosil a byddan nhw’n rhedeg allan yn y pen draw.


	
•  Mae gan danwyddau ffosil ddwysedd egni uchel – mae pob cilogram o danwydd yn dal llawer o egni cemegol, sy’n eu gwneud nhw’n ddelfrydol i’w cludo. Mae batrïau, fel y rhai rydyn ni’n eu defnyddio mewn ceir trydanol, yn drwm, yn methu â mynd â’r car yn bell iawn ac yn cymryd gormod o amser i’w gwefru. Ar hyn o bryd, allan nhw ddim cystadlu â chyfleustra defnyddio petrol.








Manteision ac anfanteision ffynonellau egni adnewyddadwy





	
•  Nid yw ffynonellau egni adnewyddadwy yn achosi llygredd ac rydyn ni’n dweud eu bod nhw’n well i’r amgylchedd.


	
•  Er bod tanwyddau biomas yn rhyddhau CO2 wrth losgi, rydyn ni’n plannu mwy o goed sy’n amsugno CO2 wrth dyfu. Rydyn ni’n dweud bod y broses yn garbon niwtral.


	
•  Mae’r gwariant cychwynnol ar y cyfarpar sydd ei angen i echdynnu egni adnewyddadwy yn ddrud. Fodd bynnag, ar ôl ei osod, mae’n cynhyrchu egni am ddim.


	
•  Mae pŵer gwynt a solar yn dibynnu ar amodau tywydd, felly allwn ni ddim dibynnu arnynt. Mae rhai pobl yn gweld ffermydd gwynt a phaneli solar yn hyll.


	
•  Er mwyn adeiladu’r argaeau sy’n cael eu defnyddio i gynhyrchu pŵer trydan dŵr, rydyn ni’n boddi dyffrynnoedd mewn ardaloedd gwledig. Gall hyn niweidio cynefin naturiol bywyd gwyllt.


	
•  Mae unedau egni geothermol yn ddrud ac mae angen creigiau tanddaearol poeth yn agos at yr arwyneb.


	
•  Mae mwy a mwy o wneuthurwyr yn buddsoddi mewn egni adnewyddadwy i bweru eu ffatrïoedd ac yn gosod cyfarpar i adennill egni gwastraff o wahanol brosesau i wresogi eu swyddfeydd. Bydd hyn yn lleihau biliau egni ac mae’n dangos agwedd fwy moesegol at weithgynhyrchu.










Ffynonellau egni adnewyddadwy ar gyfer cynhyrchion


Gallwn ni ddefnyddio ffynonellau egni adnewyddadwy cryno mewn rhai cynhyrchion:




	
•  Gall paneli solar PV bach gynhyrchu cerrynt bach i ailwefru batri. Gallwn ni osod paneli solar PV hyblyg sy’n gallu gwefru ffôn symudol ar ddillad a bagiau.


	
•  Gallwn ni wefru cynhyrchion pŵer isel â generadur gwynt bach.


	
•  Yn aml, caiff arwyddion electronig ar ochr ffyrdd eu pweru gan banel solar PV.


	
•  Mae mecanwaith weindio cloc hefyd yn gallu darparu pŵer dros dro i gynhyrchion mecanyddol neu electronig.

Ffigur 1.7 Arwydd ffordd electronig wedi’i bweru gan egni solar













Cynhyrchu a storio egni mewn amrywiaeth o gyd-destunau




Cerbydau modur




	
•  Mae ceir trydanol yn defnyddio batrïau fel ffynhonnell egni; rydyn ni’n eu hailwefru nhw drwy eu plygio nhw i mewn i ffynhonnell trydan.


	
•  Nid yw ceir trydanol yn cynhyrchu unrhyw allyriadau, ond mae’r pŵer i’w gwefru nhw’n dod o danwyddau ffosil.


	
•  Mae batrïau’n cymryd oriau i ailwefru’n llawn, ac nid yw’ car yn gallu teithio’n bell iawn.


	
•  Mae ceir trydanol yn effeithlon; gallwn ni hefyd adennill rhywfaint o egni cinetig wrth i’r gyrrwr ddefnyddio’r brêc. Yna, gall y batri storio’r egni hwn.


	
•  Mae ceir trydanol yn mynd yn fwy poblogaidd gan eu bod nhw’n rhad i’w cynnal ac yn fwy ecogyfeillgar.


	
•  Mae ceir hybrid ailwefradwy’n gallu teithio’n bellach, a hefyd yn rhoi allyriadau is.










Cynhyrchion sy’n cael eu pweru gan y prif gyflenwad




	
•  Caiff llawer o gynhyrchion fel offer cartref eu gwefru â thrydan y prif gyflenwad.


	
•  Mae gadael cynhyrchion yn y modd segur yn rhywbeth sy’n peri pryder, oherwydd maen nhw’n dal i ddefnyddio trydan hyd yn oed pan nad ydyn ni’n eu defnyddio nhw.










Cynhyrchion sy’n cael eu pweru gan fatrïau




	
•  Caiff egni ei storio yn y batrïau ailwefradwy mewn llawer o gynhyrchion, fel ffonau symudol, tabledi a chynhyrchion di-wifr.


	
•  Mae paneli solar yn amsugno egni o’r haul yn ystod oriau golau dydd, gan drosglwyddo’r pŵer i fatri ar ffurf gwefr drydanol. Gallwn ni ddefnyddio hwn i bweru cynhyrchion fel goleuadau yn yr ardd.


	
•  Mae rhai cynhyrchion fel tortshys neu reolyddion pell teledu yn cael eu pweru gan fatrïau anadnewyddadwy, felly bydd angen eu newid nhw.


	
•  Gan fod batrïau’n cynnwys cemegion, dylid eu gwaredu nhw’n ddoeth drwy ddefnyddio cynlluniau ailgylchu priodol.

Camgymeriad cyffredin


I ateb cwestiynau ‘Dadansoddwch’ neu ‘Gwerthuswch’, mae angen gwybodaeth a dealltwriaeth fanwl, ac mae angen llunio ateb rhesymegol gan ffurfio dyfarniadau cadarn. Byddwch chi’n colli marciau os nad yw eich atebion yn ddigon manwl neu os mai dim ond disgrifiad rydych chi’n ei roi, neu os nad ydych chi’n ceisio rhesymu na ffurfio dyfarniad.

Cyngor


Gwnewch yn siŵr eich bod chi’n deall yn llawn beth yw ystyr geiriau allweddol a therminoleg. Bydd hyn yn eich helpu chi i ddeall cyd-destun pob cwestiwn ac yn eich galluogi chi i ysgrifennu ateb llawn a manwl.

Profi eich hun




	
1  Esboniwch sut mae awtomeiddio mewn diwydiant yn newid y ffordd rydyn ni’n cynhyrchu cynhyrchion.

[4]




	
2  Disgrifiwch sefyllfa lle byddai gan ddefnyddiwr hawl i gael iawndal gan ddarparwr gwasanaeth.

[2]




	
3  Rydyn ni’n dweud bod tanwyddau biomas yn garbon niwtral. Esboniwch ystyr y term hwn.

[2]




	
4  Disgrifiwch yn fanwl un fantais ac un anfantais i bŵer gwynt.

2 × [2]




	
5  Esboniwch fanteision yr ‘economi cylchol’ i’r amgylchedd.

[3]

4 Datblygiadau mewn defnyddiau modern a chlyfar





Defnyddiau clyfar


Mae defnyddiau clyfar yn newid neu’n ymateb i newid yn eu hamgylchedd fel tymheredd, golau, gwasgedd neu fewnbwn trydanol. Mae’r ymatebion hyn yn cynnwys newid lliw, siâp neu wrthiant.




Aloion sy’n cofio siâp




	
•  Mae aloion sy’n cofio siâp yn dychwelyd i’w siâp gwreiddiol wrth gael eu gwresogi.


	
•  Mae ffyrdd posibl o’u defnyddio nhw’n cynnwys cymwysiadau meddygol fel ffasnyddion meddygol sy’n cael eu defnyddio ar esgyrn wedi torri.

Ffigur 1.8 Pedwar cam polymorff













Polymorff




	
•  Polymer thermoffurfiol yw polymorff, ac mae’n cael ei gyflenwi ar ffurf ronynnog. Wrth gael ei wresogi mewn dŵr i 62 °C, mae’n troi’n feddal ac yn ffurfio cyfaint o ddefnydd sy’n hawdd ei fowldio a’i siapio.


	
•  Mae’n ymsolido wrth oeri a gallwn ni ei fodelu a’i siapio ag offer llaw neu beiriannau.


	
•  Os caiff ei wresogi eto mewn dŵr, bydd yn troi’n feddal unwaith eto.


	
•  Mae polymorff yn ddefnydd defnyddiol i wneud modelau a phrototeipiau, ac mae’n ddelfrydol i brojectau ysgol.










Pigment ffotocromig




	
•  Mae pigmentau neu lifynnau ffotocromig yn newid lliw fel ymateb i newidiadau golau. Er enghraifft, mae sbectol haul yn gallu newid lliw fel ymateb i belydriad UV.

Ffigur 1.9 Mae mwg thermocromig yn newid lliw wrth i ddŵr berw gael ei arllwys i mewn i’r mwg










Pigment thermocromig




	
•  Mae pigmentau neu lifynnau thermocromig yn newid lliw fel ymateb i newid gwres a gallwn ni eu peiriannu nhw ar gyfer amrediadau gwres penodol.


	
•  Gallwn ni ddefnyddio llifynnau thermocromig mewn poteli babanod i ddangos tymheredd y llaeth.










Microfewngapsiwleiddio




	
•  Mae microfewngapsiwleiddio yn broses o roi capsiwlau microsgopig mewn ffibrau, ffabrigau, papur a cherdyn.


	
•  Mae’r capsiwlau hyn yn gallu cynnwys fitaminau, olewau therapiwtig, lleithyddion, antiseptigion a chemegion gwrthfacteria, sy’n cael eu rhyddhau drwy gyfrwng ffrithiant.










Bioddynwarededd




	
•  Mae bioddynwarededd yn golygu bod yr ysbrydoliaeth ar gyfer defnyddiau, adeileddau a systemau newydd yn dod o’r byd naturiol.


	
•  Mae Fastskin®, datblygiad gan Speedo, yn dynwared croen naturiol siarc, sy’n debyg i bapur tywod, er mwyn lleihau llusgiad yn y dŵr. Mae’n cael ei defnyddio i wneud dillad nofio sy’n gwella perfformiad.

Ffigur 1.10 Mae’r wisg nofio Fastskin yn enghraifft o fioddynwarededd




















5 Ôl troed ecolegol a chymdeithasol





Newid barn cymdeithas am wastraff




	
•  Yn raddol, mae dylunwyr yn cael eu gorfodi i gynhyrchu cynhyrchion sy’n cael cyn lleied â phosibl o effaith ar y Ddaear, gan fod defnyddwyr yn dod i wybod mwy, drwy gyfrwng y teledu a’r rhyngrwyd, am y problemau sy’n cael eu hachosi gan gymdeithas daflu i ffwrdd.


	
•  Mae’r ffocws yn cynyddu ar ddefnyddio polymerau mewn cynhyrchion a defnydd pecynnu. Mae ymdrech wedi bod i ddefnyddio llai o bolymerau, er enghraifft drwy gyflwyno tâl am ddefnyddio bagiau siopa plastig. Cymru oedd un o’r gwledydd cyntaf i gyflwyno’r taliadau hyn.


	
•  Mae cynhyrchion electronig a mecanyddol yn gallu cynnwys cannoedd o wahanol gydrannau o amrywiaeth eang o ddefnyddiau crai, gan gynnwys defnyddiau gwenwynig fel plwm, cadmiwm, mercwri, asid sylffwrig a sylweddau ymbelydrol.





Os caiff cynhyrchion eu gwaredu’n anghywir:




	
•  gallan nhw fynd i safle tirlenwi



	
•  gall defnyddiau peryglus ollwng allan ohonyn nhw i’r amgylchedd, a mynd i’r system dŵr ac achosi problemau iechyd difrifol.





Mae’r gyfarwyddeb Cyfarpar Trydanol ac Electronig Gwastraff (Waste Electrical and Electronic Equipment: WEEE) yn helpu i leihau’r difrod mae cynhyrchion gwastraff yn ei achosi drwy wneud y canlynol:




	
•  gwneud i wneuthurwyr a chynhyrchwyr gymryd cyfrifoldeb am yr hyn sy’n digwydd i’w cynhyrchion ar ddiwedd oes y cynhyrchion


	
•  mynnu bod adwerthwyr yn cynnig gwasanaeth di-dâl i gymryd hen gynhyrchion yn ôl, ac yna’n eu gwaredu nhw mewn cyfleuster cymeradwy


	
•  ei gwneud yn ofynnol i gynghorau lleol ddarparu cyfleusterau i ailgylchu cynhyrchion electronig.





Dyma rai materion eraill sy’n berthnasol i ailgylchu cynhyrchion electronig:




	
•  sylwi y gallwn ni adennill rhai defnyddiau gwerthfawr, fel copr ac aur


	
•  dylunio’r cynnyrch fel ei bod hi’n hawdd ei wahanu i’w ddefnyddiau cydrannol


	
•  derbyn bod ailddylunio cynhyrchion i’w gwneud nhw’n haws eu hailgylchu’n gallu cynyddu costau cychwynnol.





Mae pwysau gan ddefnyddwyr a chystadleuaeth y farchnad yn debygol o orfodi dylunwyr a gwneuthurwyr i gynhyrchu cynhyrchion mwy ecogyfeillgar.







Ôl troed ecolegol




	
•  Ffordd o fesur effaith gweithgareddau dynol ar yr amgylchedd yw’r ôl troed ecolegol – yn syml, y galw gan bobl ar adnoddau naturiol y byd.


	
•  Rydyn ni’n dibynnu ar adnoddau naturiol y byd a’i dir cynhyrchiol er mwyn gallu cynhyrchu’r nwyddau a’r gwasanaethau sy’n cynnal y rhan fwyaf o ffyrdd modern o fyw.


	
•  Mae’r cynhyrchion a’r dillad rydyn ni’n eu defnyddio bob dydd, y bwyd rydyn ni’n ei fwyta, y gwastraff rydyn ni’n ei gynhyrchu a’r ffordd rydyn ni’n byw i gyd yn cyfrannu at ein hôl troed ecolegol.


	
•  Mae tir biolegol gynhyrchiol yn cael ei glirio drwy’r amser i gynnal ein ffyrdd o fyw a phoblogaeth fyd-eang sy’n cynyddu.


	
•  Ar hyn o bryd mae ôl troed ecolegol dynoliaeth yn gywerth ag 1.7 Daear.


	
•  Os ydyn ni’n parhau i ddefnyddio adnoddau naturiol y byd yn gyflymach nag mae natur yn gallu eu hadnewyddu nhw, byddwn ni’n creu diffyg ecolegol.











Chwe egwyddor sylfaenol cynaliadwyedd


Mae Tabl 1.5 yn amlinellu’r mathau o gwestiynau gallai dylunydd eu gofyn gyda golwg ar leihau effaith amgylcheddol cynnyrch.


Tabl 1.5 Cwestiynau gallai dylunydd eu gofyn wrth ystyried cynaliadwyedd






	Ailfeddwl

	Oes ffordd well o wneud y cynnyrch sy’n llai niweidiol i’r amgylchedd? Allwn ni symleiddio’r dyluniad i wneud y broses weithgynhyrchu’n haws?






	Ailgylchu

	Ydy hi’n hawdd ailgylchu’r cynnyrch pan nad oes ei angen mwyach? Ydy hi’n hawdd gwahanu’r cydrannau a’r defnyddiau? Allwn ni ddefnyddio defnyddiau wedi’u hailgylchu?






	Atgyweirio

	Ydy hi’n hawdd atgyweirio’r cynnyrch os yw’n torri? Ydy hi’n hawdd cael darnau cydrannol newydd?






	Gwrthod

	Efallai y bydd defnyddwyr yn dewis peidio prynu cynnyrch sydd ddim yn ecogyfeillgar. Ble caiff ei wneud, a beth yw’r amodau i’r gweithwyr? Ydy’r cynnyrch yn anfoesegol?






	Lleihau

	Allwn ni leihau nifer y darnau cydrannol neu’r defnyddiau newydd? Allwn ni ddefnyddio llai o ddefnydd pecynnu? Allwn ni symleiddio’r broses weithgynhyrchu i ddefnyddio llai o egni?






	Ailddefnyddio

	Allwn ni ailddefnyddio unrhyw ddarnau pan nad oes eu hangen mwyach? Fyddai hi’n bosibl ailddefnyddio’r cynnyrch ar gyfer rhywbeth arall ar ôl gorffen ei ddefnyddio at ei brif ddiben?







OEBPS/OEBPS/images/title.jpg
fy nodiadau ad®lygu /

CBAC TGAU

DYLUNIO A
THECHNOLEG

lan Fawcett
Jacqui Howells
Andy Knight
Chris Walker

[ o






OEBPS/OEBPS/images/cover.jpg
fy nodiadau adelygu

CBAC TGAU

DYLUNIO A
THECHNOLEG

lan Fawcett
Jacqui Howells
Andy Knight
Chris Walker

O HBRER

LLLLLLLLL





OEBPS/nav.xhtml




Contents





		Clawr



		Tudalen Deitl



		Hawlfraint



		Fy rhestr wirio adolygu



		Adran 1: Gwybodaeth a dealltwriaeth graidd



		Testun 1: Effaith technolegau newydd a’r rhai sy’n dod i’r amlwg



		Testun 2: Sut mae gwerthuso beirniadol yn llywio penderfyniadau dylunio



		Testun 3: Sut mae egni’n cael ei gynhyrchu a’i storio



		Testun 4: Datblygiadau mewn defnyddiau modern a chlyfar



		Testun 5: Ôl troed ecolegol a chymdeithasol



		Testun 6: Ymchwilio i waith gweithwyr proffesiynol o’r gorffennol a’r presennol



		Cwestiynau enghreifftiol









		Adran 2: Dylunio peirianyddol



		Testun 1: Metelau fferrus ac anfferrus



		Testun 2: Polymerau thermoffurfiol a thermosodol



		Testun 3: Systemau electronig a chydrannau rhaglenadwy



		Testun 4: Defnyddiau modern a chlyfar



		Testun 5: Dyfeisiau mecanyddol



		Testun 6: Ffynonellau, tarddiadau, priodweddau ffisegol a gweithio defnyddiau, cydrannau a systemau



		Testun 7: Dethol defnyddiau a chydrannau



		Testun 8: Ffurfiau, mathau a meintiau stoc



		Testun 9: Gweithgynhyrchu i wahanol raddfeydd cynhyrchu



		Testun 10: Technegau arbenigol



		Testun 11: Triniaethau a gorffeniadau arwyneb



		Cwestiynau enghreifftiol









		Adran 3: Ffasiwn a thecstilau



		Testun 1: Ffibrau naturiol, synthetig, wedi blendio a chymysg



		Testun 2: Tecstilau wedi’u gwehyddu a heb eu gwehyddu, a rhai technegol



		Testun 3: Polymerau thermoffurfiol a thermosodol



		Testun 4: Defnyddiau modern a chlyfar



		Testun 5: Ffynonellau, tarddiadau a phriodweddau ffisegol a gweithio



		Testun 6: Dethol defnyddiau a chydrannau



		Testun 7: Ffurfiau, mathau a meintiau stoc



		Testun 8: Gweithgynhyrchu i wahanol raddfeydd cynhyrchu



		Testun 9: Technegau a phrosesau arbenigol



		Testun 10: Triniaethau a gorffeniadau arwyneb



		Cwestiynau enghreifftiol









		Adran 4: Dylunio cynnyrch



		Testun 1: Papurau a byrddau



		Testun 2: Pren naturiol a chyfansawdd



		Testun 3: Metelau fferrus ac anfferrus



		Testun 4: Polymerau thermoffurfiol a thermosodol



		Testun 5: Defnyddiau modern a chlyfar



		Testun 6: Ffynonellau, tarddiadau a phriodweddau ffisegol a gweithio



		Testun 7: Dethol defnyddiau a chydrannau



		Testun 8: Ffurfiau, mathau a meintiau stoc



		Testun 9: Gweithgynhyrchu i wahanol raddfeydd cynhyrchu



		Testun 10: Technegau a phrosesau arbenigol



		Testun 11: Triniaethau a gorffeniadau arwyneb



		Cwestiynau enghreifftiol









		Adran 5: Sgiliau craidd



		Testun 1: Deall arfer dylunio a thechnoleg



		Testun 2: Deall anghenion defnyddwyr



		Testun 3: Ysgrifennu briff a manylebau dylunio



		Testun 4: Ymchwilio i heriau amgylcheddol, cymdeithasol ac economaidd



		Testun 5: Datblygu syniadau



		Testun 6: Defnyddio strategaethau dylunio



		Testun 7: Cyfathrebu syniadau



		Testun 8: Datblygu prototeip



		Testun 9: Gwneud penderfyniadau



		Cwestiynau enghreifftiol









		Llwyddo yn yr arholiad



		Cwestiynau enghreifftiol



		Geirfa











Guide





		Clawr



		Tudalen Deitl



		Hawlfraint



		Fy rhestr wirio adolygu











Pages





		cover



		1



		2



		3



		4



		5



		6



		7



		8



		9



		10



		11



		12



		13



		14



		15



		16



		17



		18



		19



		20



		21



		22



		23



		24



		25



		26



		27



		28



		29



		30



		31



		32



		33



		34



		35



		36



		37



		38



		39



		40



		41



		42



		43



		44



		45



		46



		47



		48



		49



		50



		51



		52



		53



		54



		55



		56



		57



		58



		59



		60



		61



		62



		63



		64



		65



		66



		67



		68



		69



		70



		71



		72



		73



		74



		75



		76



		77



		78



		79



		80



		81



		82



		83



		84



		85



		86



		87



		88



		89



		90



		91



		92



		93



		94



		95



		96



		97



		98



		99



		100



		101



		102



		103



		104



		105



		106



		107



		108



		109



		110



		111



		112



		113



		114



		115



		116



		117



		118



		119



		120



		121



		122



		123



		124



		125



		126



		127



		128



		129



		130



		131



		132



		133



		134



		135



		136



		137



		138



		139



		140



		141



		142



		143



		144



		145



		146



		147



		148



		149



		150



		151











OEBPS/OEBPS/images/7-1.jpg





OEBPS/OEBPS/images/8-1.png
(CWERTHANT

CYRLVYING

ARDDREDL

iR






OEBPS/OEBPS/images/11-1.jpg





OEBPS/OEBPS/images/rules.jpg





OEBPS/OEBPS/images/13-1.jpg
wv
/!f

L N





OEBPS/OEBPS/images/11-2.jpg





OEBPS/OEBPS/images/12-1.jpg





OEBPS/OEBPS/images/13-3.jpg





OEBPS/OEBPS/images/copyright-1.png
Ariennir yn Rhannol gan
Lywodraeth Cymru

Part Funded by
Welsh Government






OEBPS/OEBPS/images/13-2.jpg
ECONOMI LLINOL

CYMRYD mmp GWNEUD mmp GWAREDU





OEBPS/OEBPS/images/copyright-2.png
\O Paper from

responsible sources
gwsucs:g FSC™ C104740






OEBPS/OEBPS/images/17-1.jpg
S

1 Gronigion 2 Ychwanegu 3 Eu tynnu nhw
polymorff  dr poeth allan o'r chwr pan

maen nhw'n feddal

4 Mowldioisiagp N






OEBPS/OEBPS/images/16-1.jpg





OEBPS/OEBPS/images/17-3.jpg





OEBPS/OEBPS/images/17-2.jpg





